
Ang pag-aaral na ito ay tungkol sa naging pagtataguyod at pagsusulong ng
manunulat at kultural na manggagawang si Leoncio P. Deriada sa kontemporanyong
panitikan ng Kanlurang Visayas. Naging napakahalaga ng kanyang ginawa na
maimuhon ang naturang kalagayang pampanitikan ng rehiyon upang maisanib
at maging suhay ito sa pagtataguyod ng pambansang panitikan. Ipinakilala ng
inhinyero ng panitikan na si Deriada ang lakas ng mga panrehiyon na wika, tulad ng
Hiligaynon, Kinaray-a, at Akeanon, gayundin ng mga manunulat ng rehiyon, bilang
mga wika at aktor na nagtataguyod din ng pambansang panitikan.

Ginamit sa pag-aaral na ito ang metodolohiya ng pakikipanayam at artsibong
pananaliksik. Nagresulta ang pag-aaral sa isang naratibo ng biyograpikal na
paglalakbay ng dakilang manunulat sa bayang pinagmulan at inuwian kung saan
niya idinisenyo at itinaguyod ang kontemporanyong panitikan ng rehiyon bilang
inhinyero ng panitikan.

Mga Susing Salita: Kanlurang Visayas, pampanitikang pag-iinhinyero, panrehiyong
panitikan, pambansang panitikan, Visayan-laced Filipino o
Filipinong may timplang Visaya

The study is on the promotion and advancement of Western Visayas’ contemporary
literature undertaken by writer and cultural worker Leoncio P. Deriada. His efforts
were significant in promoting the literary works in the region, enabling them to
be integrated into and support the promotion of national literature. As a literary
engineer, Deriada highlighted the strength of regional languages, like Hiligaynon,
Kinaray-a, and Akeanon, as well as the writers of the region, recognizing them as
languages and actors who also promote national literature. The study employed the
interview and archival research methods to gather data and information. It resulted
in a narrative of the biographical journey of the famed writer in the town where he
hailed from and returned to, where he designed and promoted the contemporary

literature of the region as a literary engineer.

“‘Bumalik ako sa lunan na aking pinagmulan — sa
lloilo” (pagsasalin ng mananaliksik). (Deriada, sa De
Ungria, 2018, p. 50).

Naging propesor siDeriada sa Division of Humanities
ng Unibersidad ng Pilipinas Visayas (UPV) nang
bumalik siya sa lloilo. Dahil sa pagiging kilalang
manunulat—hindi lamang sa Kabisayaan kundi sa
buong bansa, ang kabuuan ng kanyang pananatili
sa naturang unibersidad ay nauwi sa paghawak
na rin ng mga posisyong pang-administratibo na
nagsusulong ng komunikasyon, wika, at panitikan.
Una na rito ay ang pagiging Direktor ng Information
and Publication Office (IPO) mula 1987 hanggang
1990. Mula naman 1990 hanggang 1993, at mula
1999 hanggang 2000, siya ang naging Tagapag-
ugnay ng National Language Policy Program, at
dalawang beses siyang naging Pangkalahatang
Tagapag-ugnay ng Sentro ng Wikang Filipino
(SWF) ng Universidad, na sumasakop din sa dating
kolehiyo ng UPV sa Tacloban, Leyte, bukod sa lloilo.

Sa kasagsagan ng karera bilang propesor at
manunulat, naging kapansin-pansin sa mga
katuwang na kawani at kapwa propesor ni Deriada
ang kanyang dedikasyon sa trabaho, pagiging
mahusay na kuwentista, at pagkamakapamilya.
Kahit pa nang dumating ang pinakamatinding dagok
sa kanyang buhay, ang pagpanaw ng kanyang
kabiyak.

“‘Ah, well, my wife died in 1990. She had cancer”
(Deriada sa De Ungria, 2018, p. 51). Apat na taon
matapos nilang umuwi sa lloilo, pumanaw si Leticia,
ang asawa at ina ng mga anak ni Deriada matapos
ang tatlong buwang pakikibaka sa ospital sa sakitna

kanser. Samga panahongiyon, nasaksihang lubos ni
Deriada ang hirap ng mga operasyong pinagdaanan
ng kanyang asawa. Ang matapang na pagharap
ni Leticia sa karamdaman at mga operasyon ay
mistulang pagpapaalala nito sa asawang si Leoncio
na hindi ito dapat panghinaan ng loob; na dapat
tanggapin ng manunulat ang anumang ibibigay na
kapalaran ng Diyos sa kanya sa hinaharap. Kahit pa
ang maging biyudo at tumandang mag-isa na di na
kapiling ang minamahal na asawa.

Ipinaliwanag ni Deriada sa pakikipanayam kay
De Ungria, na walang-tigil na pagtatrabaho at
pagsusulat ang naging paraan niya upang hilumin
ang lumbay dulot ng pagpanaw ng asawa. “That's
my therapy— work, work, work, work, work. | worked
the whole day, tiring myself to the bones. Kasi, I'm
a late reactor. | was afraid the death of my wife
would come sooner or later. | was scared of that,
because late reactor ako. It took time for me to have
emotional reactions to things like those” (De Ungria,
2018, p. 51).

Mula nang makabalik sa lloilo at hanggang sa
pagpanaw ng minamahal niyang si Leticia, sunod-
sunod ang pagwawagi ni Deriada ng Don Carlos
Palanca Memorial Award for Literature para sa mga
sumusunod niyang katha: Airport on Mactan Island
(One-act Play) - 1986, Mutya ng Saging (Dulang
May Isang Yugto) - 1987, Ulahingan Rud-suan (Full-
length Play) - 1988, The Vacant Lot (Short Story for
Children) - 1989, The Man Who Hated Birds (Short
Story for Children) - 1993, Tugalbong (Short Story
- Hiligaynon) — 1998, Kamatayon Sang Isa Ka Kalye
(Short Story- Hiligaynon)-1999, at Medea of Syquijor
(One-act Play)- 1999.

